
新宮賦

作者：邢卲　北齊

本作品收錄於《邢特進集》

版本信息

擬二儀而構路寑，法三山而起翼室。何大廈之眈眈，而斯干之秩秩。豈西京之足偉，故

東都之所匹。爾其狀也，則瓌譎屈奇，瀾漫陸離，嵯峨崔嵬，巉巖參差。若密雲之乍舉，

似鵬翼之中垂。布菱苹之與蓮蒂，咸反植而倒施。若承露而將轉，似含風而欲披。土成

黼黻，木化蛟螭，布紅紫之融洩，間朱黃之赫曦。獸狂顧而猶動，鳥將騫而以疲。木神

水怪，海若山祇，千變萬化，殊形異宜。陰梁北注，陽鳥南施。百楹列倚，千櫨代支。

或據險而形固，或居安而勢危。〈《藝文類聚》卷六十二。〉

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

